
Athugasemdir við mál nr. 61/2006
Áform um lagasetningu á breytingu laga um lax- og silungsveiði (hnúðlax).

Ungir umhverfissinnar fagna áformum um frekari rannsóknir og viðeigandi ráðstafanir vegna
ágengra tegunda við Íslandsstrendur.

Ungir umhverfissinnar telja útbreiðslu hnúðlaxins (Oncorhynchus gorbuscha) við Ísland
áhyggjuefni. Líklegt er að mikil aukning á tegundinni í íslenskum ám muni ógna líffræðilegri
fjölbreytni ánna, þar má t.d. nefna áhrif á hryggleysingja stofna, sem eru helsta fæða
laxaseiðanna. Það er einnig brýnt að rannsaka hversu mikla samkeppni hann gæti veitt
Atlantshafslaxinum um fæðu og hrygningarsvæði. Þá er mikilvægt að kanna hvaða sjúkdóma
hann gæti mögulega borið í aðrar fisktegundir sem lifa í ánum t.d. urriða/sjóbirting og
Atlantshafslax.

Ungir umhverfissinnar benda á að skýra þurfi hvað átt er við þegar minnst er á ,,aðrar
framandi tegundir”, þá hvort lögin munu eingöngu eiga við um hryggdýr, s.s. fiska, eða hvort
þetta eigi einnig við um hryggleysingja, t.d. tegundir sem algengt er að berist til landsins
með kjölfestuvatni skipa eins og í tilfelli grjótkrabbans.

